
II. ZUZENBIDEAREN EGITURA

5. Ikasgaia- Oinarrizko Kontzeptu Juridikoak

1. OINARRIZKO KONTZEPTU JURIDIKOEN AZTERKETA
	- Arauen kanpoko lengoaia eta lengoaia juridikoa: hizkuntza amankomunean arauz kanpoko egitateaz hitz egiten dugu. Kalean arauen kanpoko lengoaia erabiltzen dugu eta klasean lengoaia juridikoa. Mundu juridikoan erabiltzen den hizkuntza tekniko juridikoa da, non, terminoek bere kontzeptu propioak dituzten. Egitate juridikoak ematen dira eremu juridikoan, eta horretarako termino juridikoak behar ditugu. 
	Nor arduratzen da kontzeptu juridikoetaz? Zientzia juridikoa, hala nola, Zuzenbide Fakultate bat. Zientzia juridikoak, zuzenbidearen kontzeptuak finkatzen ditu definizioak argituz. 
	Oinarrizko kontzeptu juridikoak:
2. BETEBEHAR JURIDIKOA (OBLIGAZIO JURIDIKOA)
	Zuzenbideak gizartean bi gauza egiten ditu: jarrera jakin batzuk ezarri eta beste batzuk debekatu egiten ditu. Hauxe da obligazio juridikoa. Beraz, zuzenbideak ezarritakoa edo debekatutakoa da obligazio juridikoa.
	Zuzenbidearen sisteman betebehar juridikoak bi gauza eskatzen ditu: araua eta santzioa. Hau da, eskatzen du arau baten existentzia (eta arau horretan dago debekuaren edo ezarpenaren jarrera, arauan xedatzen da zuzenbideak ezarri edo debekatutakoa); eta santzioak, zuzenbidearen kontrako jarrera zigortzen du.
	Betebehar edo obligazio juridikoa ezin da bi osagai hauengandik urrundu. 
3. ZUZENBIDE KONTRAKO EKINTZA
	Gazteleraz "ilícito" izango litzateke zuzenbide kontrako ekintza. Zuzenbide kontrako ekintza arauaren urraketa da. Gure sistema, sistema positibista denez, zuzenbide kontrako ekintza arau positiboaren urraketa izango litzateke.
4. ERANTZUKIZUNA
	Erantzukizuna, pertsona bat zuzenbide kontrako ekintza bat egiteagatik erantzulea denean da. Erantzukizuna modu desberdinetakoa izan daiteke eta zuzeneko edo zeharkako erantzukizuna eta erantzukizun subjektiboa eta objektiboa bereiz ditzakegu. 
	Erantzukizun zuzena gertatzen da, zuzenbidearen kontrako ekintza egin duena erantzulea denean. Zeharkakoa aldiz gertatzen da, zuzenbidearen kontrako ekintza egin ez duena erantzule denean. Adibidez, adin txikiko batek kalte bat egiten du eta kalte hori konpontzeko gastuak bere gurasoak izango dira (zeharkako erantzukizuna).
	Erantzukizun subjektiboa, zuzenbide kontrako ekintza egin zuenak intentzioa duenean lortutako emaitzan gertatzen da. Erantzukizun objektiboa, zuzenbidearen kontrako ekintza, ekintzari begiratzen dio intentzioa kontutan hartu gabe. Adibidez, aseguru etxeak aseguratzen duena erantzukizun objektiboarekin egiten du, hau da, norbaiti etxea erre bazaio ez da begiratuko ea intentzioarekin egin duen edo ez aseguratzerako garaian. Edo adibidez, ez da berdina zuhurgabekeria gabe edo horrekin egiten diren kalteak ordaintzea, eremu penalean batez ere (dolo = intentzioa). Edo, istripu batean norbait hiltzean erantzukizun objektiboa duzu.
5. SATZIOA
	Santzioa izango da, sistema juridikoak xedatzen duen erantzunak, egindako zuzenbide kontrako ekintza batzuen ondorioak erreparatu edo zigortzeko. 
	Santzioak izan daitezke bi motatakoak: errepresiboak edo konpontzaileak. Errepresiboari dagokionez, oinarrizko eskubidearen mugaketarekin dago erlazioanatuta (askatasun eskubidea mugatzea hain zuzen ere), adibidez, pertsona bat kartzelan sartzean eta oinarrizko eskubide horren urrapena legala da araututa dagoelako. Konpontzaileari dagokionez, kaltea konpontzea bilatuko dute eta tipikoena kalte ordain zibila izango litzateke zuzenbide zibilaren eremuan.
	Santzioak osagai batzuk ditu:
a) Ekintza koerzitiboa (coercitivo): zuzenbidearen indarraren mehatxua. 

b) Ondasun baten mugaketa inplikatzen duela: askatasuna mugatzea adibidez, edo jabetza mugatu... oro har santzioak ondasun baten mugaketa suposatzen du.

c) Eskuduntza duen organo batek emanda: santzionatzeko horretarako eskumena izan behar da.

d) Zuzenbide kontrako jarrera baten ondorio bezala.

6. ESKUBIDEA
	Oro har eskubidea izango litzateke, gauza edo pertsona baten gainean daukagun akzioa. Eskubide subjektiboaz hitz egiten ari garenean pertsona baten gaitasun juridikoaz ari gara ( gazteleraz derecho minuskulaz eta ingelesez right ). Zuzenbide objektiboa ordea, autoritateak emandako arau multzo ezberdinak dira ( gazteleraz Derecho maiuskulaz eta ingelesez Law ).
	

